
Вожаҳои калидӣ: Соиби Табрезӣ, ғазалсароӣ, мавзӯъ ва мундариҷаи ғазалиёт, андешаҳои 
тарбиявию ахлоқӣ, мазмунсозиву маъниофарӣ, ҳунари суханварӣ  

Соиби Табрезӣ аз ҷумлаи суханваронест, ки дар ғазалиёташ перомуни одобу ахлоқ, хосатан, 
фазилатҳои хисоли ҳамидаву зарари хислатҳои разилаи инсонӣ андешаҳои муфид баён сохтааст. 
Дар мақола аз хусуси ҷойгоҳи афкори тарбиявиву ахлоқӣ дар ашъори ин суханвари номӣ маълумот 
дода шудааст. Аз баррасиву таҳқиқи ғазалҳои шоир муаллифи мақола ба чунин натиҷа расидааст, 
ки ѓазалиёти Соиби Табрезӣ саршор аз аќоиду андешањои тарбиявиву ахлоќї буда, хонандаи хешро 
аз бањри беканори амсолу њикам файзёб мегардонад. Худи суханвар, ки аз зумраи афроди 
поктинату равшанзамир, боҳиммату назарбаланд, хайрандешу саховатпеша ва ростқавлу 
покизарўзгор маҳсуб меёфт, бинобар ин, ашъораш ифодагари ин ҳама фазилатҳои инсонист. 
Афзудан ҷоиз аст, ки маҳз ҳамин мавзӯоти ашъор ва ҳунари сухангустарии Мавлоно Соиби 
Табрезӣ ашъори ӯро байни мухлисони шеъраш маҳбуб гардонида, мактаби шеъру ҳунари шоирии 
варо идомат бахшидааст. Афкору андешаҳои ҳакимонаи ӯ имрӯз низ метавонанд дар хури дарди 

ҷомеаи рӯ ба ҷаҳонишавӣ овардаистода гарданд. 
 

Ключевые слова: Соиб Табрези, сложение газелей, тема и содержание газелей, воспитательно-
нравственные идеи, смыслосложение и семантика, риторика 

Соиб Табрези - один из тех поэтов, которые в своих газелях высказывали полезные мысли о 
морали и нравственности, в частности, о достоинствах добродетелей и вреде дурных 
человеческих качеств. В статье представлена информация о месте воспитательной и 
нравственной мысли в поэзии этого известного поэта. Исследуя газели поэта, автор пришел к 
выводу, что газели Соиба Табрези полны воспитательных и нравственных идей и читатель 
наслаждается бесконечным миром пословиц и мудрости. Автор придерживается мнения, что сам 
поэт слыл человеком чистым, просвещенным, благородным, добрым, великодушным, честным и 
чистосердечным, поэтому в его стихах нашли отражение все эти благородные человеческие 
качества. Отмечается, что именно эти нравственные темы сделали поэзию Мавлоно Соиба 
Табрези популярной среди его поклонников и получили продолжение в его поэтической школе. 
Делается вывод о том, что мудрые мысли и идеи поэта даже сегодня не потеряли своей 
актуальности и могут быть использованы в воспитании современных людей в глобализирующемся 
обществе.        

 

Key words: Soib Tabrezi, ghazal composition, theme and content of ghazals, educational and moral 
ideas, meaning and semantics, rhetoric 

Soib Tabrezi is considered to be one of those poets who in his ghazels expressed useful thoughts on 
morality, in particular, about merits of virtues and the dangers of bad human qualities. The article 
provides the data concerned with the place of educational and moral thought in the relevant famous poet`s 
poetry. From the study of the poet`s ghazels the author of the article came to the conclusion that Soib 
Tabrezi`s ghazels are full of educational and moral ideas, and the reader enjoys the endless world of 
proverbs and wisdom. In conformity with the author`s opinion one can assert that the poet himself, who 
was considered pure, enlightened, noble, kind, generous, honest and a sincere person, and therefore all 
these noble human qualities were reflected in his poems. It is underscored that it was these moral themes 
that made the poetry of Mavlono Soib Tabrezi popular among his fans and continued his poetic school. It 

is concluded that the mentioned poet`s wise thoughts and ideas today can still be used in the education of 
modern people in a globalizing society. 

 

Њар як суханвар тавассути эљози афкори рангину таровиши гуногунтарњи килки гуњаррезаш 
дар адабиёт љойгоҳи хоса дорад. Аз љониби ањли сухан эътироф шудани шахсияти суханвар ва 
эътибор пайдо кардани мањсули андешањояш ба ќувваи тахайюл, мањорати сухангустарї ва 
шеваи нигоришоти вай вобастагї дорад. Ба андешаи ин љониб баробари ин омилҳо дар ќалбу 
зењни доираи фарохи мардумон роњ ёфтани маҳсули қалами суханварон, ќабл аз њама, дар 
ѓунљоиши афкори њакимона дар шеър аст. Чунки васфи ахлоќ аз мавзўоти љовидонаи адабиёти 
љањонї маҳсуб ёфта, ашъори њакимї дар њама замон дархури ниёзи нафарони табаќоти гуногун 
қарор гирифтааст.  
      Маќсад аз таълифи ин сатрњо ба намоиш гузоштани маќому манзалати Соиби Табрезї дар 
такомули адаби форсї, муайян сохтани тарзи гўишу баёни андешањои њикамӣ дар шеър ва 
ҷойгоҳи афкору ақоиди тарбиявиву ахлоқии ин шоири шаҳир дар тавсеаи  хулқи ҳамидаи аҳли 
башар мањсуб меёбад. Воқеан, Мирзо Муҳаммадалии Соиби Табрезӣ аз маъруфтарин 
намояндагони сабки њиндї мањсуб ёфта, дар эљодиёташ муњимтарин вежагињои ин сабк равшан 
зоҳир гардидаанд. Ӯ низ аз зумраи  сухансароёне буда, ки љињати сувари хаёлоти бикр дар шеър 
ангезае дар зењни мухлисонаш афкандааст. Шоир аз наззораву муоинаи њар як воќеоти 
рўзмарраи ҳаёту зиндагї барои худ бардоште њосил намуда, тавонистааст онро дар ќолаби 
шеър барои ояндагон пайрезї намояд, то онњо низ аз андешаву афкори њакимонаи ў суде 
бардошта бошанд. Соиби Табрезӣ дар ғазалиёти хеш дар радифи дигар мавзӯоти меҳварии 
ашъораш, мисли ишқу ирфону иҷтимоъ, мавзӯи ахлоқу тарбияро низ бо ҳунари хосаи суханварӣ 
пешкаши ҳаводорони қалами сеҳрофаринаш сохтааст.Интихоби вожаву иборот ва таркиботи 
хосу мувофиќ дар корбасти маънї, тахайюлоти бикр дар мазмунсозиву маъниофаринї, риояи 
фасоњату балоѓат дар сухан, бардошт аз воқеоти зиндагї ва рўйдодњои заминиву самої, 
корбасти сураву ояњои Қуръониву ањодиси набавӣ, бањрагирї аз рўзгори ашхоси асотириву 
таърихї дар ифодаи афкори фалсафиву ирфонї, истифода аз санооти бадеии лафзиву маънавї, 
ба вижа тамсилу ирсоли масал дар шеър, интихоби авзони мувофиќ дар баёни мазомини 
ишќиву ирфонї ва иљтимоиву ахлоќї аз љумлаи умдатарини вежагињои ашъори ин суханвари 
номї ба њисоб мераванд. Хоса, касрати корбасти саноеи тамсилу ирсоли масал ва иҳому талмеҳ 
дар шеър ва дафъатан даст ёфтан дар мазмунсозиву маънипардозї тавассути ин санъатҳои 
бадеӣ ашъори шоирро аз осори манзуми суханварони ҳамањдаш имтиёз мебахшад. Ин 
хусусиятҳоро, чуноне ки дар боло ишора рафт, метавонем  њангоми баррасию тањлили ашъори 
њакимонаи суханвар низ ба хубї пай бибарем.  

Ашъори Соиб, хоса, ѓазалиёти ў саршор аз аќоиду андешањои ахлоќї буда, хонандаи хешро 
аз бањри беканори амсолу њикам файзёб мегардонад. Аз лобалои ашъораш маълум мешавад, ки 
Соиб худ инсоне  поктинат, равшанзамир, назарбаланд, хайрандеш ва хушахлоќу покизарўзгор 
будааст. Ў фардест  чашмсеру бениёз аз неъматњои зиндагї, ки гуфта: 

Рўзии моро зи хони серчашмї додаанд, 
Бениёз аз нозу неъматњои алвонем мо [13,с.51]. 

Њамчунин: 
Неъмате чун серчашмї нест дар хони вуљуд, 
Бениёз аз бањр дорад оби ин гавњар маро [13,с.55]. 

     Ҳамин қаноатмандии  суханвар сабабгори аз таќдир ризоманд будани шоир гардидааст. Ӯ 
ифтихоромез таъкид менамояд, ки аз бениёзию ќаноатгузинї миннат аз чарх нахоњад кашид, 
зеро дар талоши љомаи алвон несту каъбавор соле ба ќабое - ҷомаи Каъба – иборат аз атласи 
сиёҳ, ки аз Каъба ҳоҷиён барои табаррук оранд (8,с.457), қонеъ аст: 

Аз чарх миннати пари коње намекашам, 
Гар устухон зи дард шавад тўтиё маро… 
Хун дар талоши љомаи алвон намехўрам, 
Соле бас аст каъбасифат як ќабо маро [13,с.70].    

      Аз њамин лињоз, Соиб талќин намуда, ки инсон набояд дар талаби ризќ шаъни хешро паст 
намояд, бо ҳар касу нокас сарукордор бишавад, назди инсонҳои бемурувват даст пеши бар 
орад, аз он ки оби рафтаро ба љўй баргардонидан имкон надорад. Чунончи: 

 Марез оби рухи худ барои нон, к-ин об 
 Чу рафт навбати дигар ба љў намеояд [13,с.507]. 

 Суханвар  ҷои дигар  таъкид намудааст, ки мањз ќаноат нигаҳбони обрўи одамї асту вайро 
дар ин љањон аз оби чашмаи Кавсар файзёб мегардонад: 

Њар кї Соиб, аз ќаноат кард њифзи обрў, 
Дар њамин љо об аз сарчашмаи Кавсар кашид [13, с.505].    

Ба андешаи Соиби Табрезӣ оне, ки ќаноатпеша несту њамвора дар талоши тааллуќоти дунёи 
њастист, насибаш танњо аз хору хас иборат асту бас, аз он ки чашми тамаъ њеч гоњ сериро 
нахоҳад дид, шабеҳи магасе, ки чун ширинӣ ё чизи дигареро пайдо кард, ҳаргиз аз он ҷудо 
шуданро нахоҳад: 

То ту меларзї ба тору пуди њастї њамчу мављ, 
Ќисмат аз дарёи гавњар хору хас бошад туро… 
Чашми бешарми ту сериро намедонад, ки чист, 
Дар талоши ризќ то њирси магас бошад туро [13,с.56].    

Мирзо Соиб аз ѓайбати халќ барњазар буданро талќин намуда, таъкид месозад, ки инсон 
бояд кому забони хешро аз он пок дорад ва тамсил мезанад ба садафи дарё ва пурдур шудани 
онро аз покии дањони садаф медонад, ки абри найсон бар ивази ин фазилати некаш насиб 
гардонидааст. Покии даҳони хешро садаф аз ҳамнишинӣ бо оби мусаффо ҳосил намудааст: 
                               

Бувад ѓайбати халќ мурдорхорї, 
Бипардоз аз ин луќма кому забонро. 
Зи гавњар дињад луќмаат абри найсон, 
Агар чун садаф пок созї дањонро [13,с.129].    

Суханвар мардумро аз ѓайбати њамдигар нигоњ дошта, чунин мењисобад, ки айбу нуќсони 
якдигарро рўёрў гуфтан њунар аст ва аз айббини хеш ранљидан камоли нодонист. Чунончи:  

Касе, ки айби туро пеши чашм бингорад, 
Бибўс дидаи ўро, ки бар ту њаќ дорад [13,с.250].    

Соиби Табрезӣ инсонест равшандилу дидавар, ки он аз файзи хоксорї насибаш гардида ва 
мисоли гавњар аз гарди ятимї шиквае надорад, зеро њамин хусусият (дурри ятим – гавњари якто, 
ки мислаш набошад-М.Ў) онро равнаќе дода: 

Хоксорист маро равшании дидаву дил, 
Шиква аз гарди ятимї чу гуњар нест маро [13,с.127].    

Шоир дигаронро низ талќин менамояд, ки хоксорї пеша намоянд, то сарбаландї насибашон 
гардад. Аз он ки дона низ зимни гузидани батни хок ба нахли пойдоре мубаддал гардида: 

Зи файзи хоксорї дона нахли пойдоре шуд,  
Ту гар аз по дарої, шањсаворе мешавад пайдо [13,с.194].        

Мирзо Соиб пири хирад аст, аз ин рў, таъкид намуда, ки инсон бояд хасмро бо нармиву 
меҳрубонӣ адаб намояд, зеро хокистар низ аз нармї оташи сўзонро зердасти худ гардонидааст, 
яъне аз оташи фурўзон танњо хокистар боќї мемонаду халос. Чунончӣ: 

Ба њамворї адаб кун хасми саркашро, ки хокистар, 
Ба нармї зердасти хеш мегардонад оташро [13,с.53].  

Ё љои дигар мегўяд, ки инсони соњибдил бояд душмани хунхорро ба хайру эњсон дасткўтоњ 
созад ва тамсил мезанад ба ҳайвони дарранда - шер зеро барои шер аз шикамсерї дида каманди 
устуворе нест: 

Душмани хунхорро кўтањ ба эњсон соз даст, 
Њеч занљире бењ аз серї набошад шерро [13,с.102].     

Соиби Табрезӣ  чун инсони нармдилу хушзабон андешае дорад, ки ин зумраи инсонњо ќалби 
сангин надоранд, ки ба василаи он њар лањза теѓи забонро бурротар намоянд. Дуруштию дағалӣ 
ва теззабониву мардумозорӣ хоси сангиндилон аст, аз он ки фасон (ќайроќсанг- М.Ў.) бо 
сахтиаш барои рехтани хун дар корзор шамшерро тез месозад: 

Фасон шамшерро дар хуннишонї тез месозад, 
Набошад чун дили сангин, чї аз теѓи забон хезад [13,с.479].    

Лекин шоир чун инсони соибтаљриба љонибдори он аст, ки љое, ки нармию хушзабонї кор 
намекунад, аз дуруштию даѓалї гурез нест, зеро ки гуфтаанд: «Љои гул гул бошу љои хор хор». 
Таваљљуњ карда шавад: 

Мекунад њамвор сўњон теѓи ноњамворро, 
Њар куљо бояд дуруштї кард, њамворї чї суд? [13,с.317].    

Суханвар рањмдилиро аз хислатњои њамидаи инсонї медонад ва агар он нисбати зердастон 
зоњир гардад, оромишу осудагие бар љисми забардаст хоњад овард, аз он ки ҳар нафаре, ки 
нисбати одамони камтавон нармиву раҳмдилӣ зоҳир менамояд, нахуст тараҳҳум бар ҳоли худ 

хоҳад овард. Инсони соњибҷаҳлу ҷафопеша, дар тамсили суханвар, шереро мемонад, ки оташ 
дар найистон афканда ва ба газанди он гирифтор афтода: 

Бар заифон рањм кардан, рањм бар худ кардан аст, 
Вой бар шере, ки оташ дар найистон афканад [13,с.324].    

Душманро ољизу нотавон шуморидан камоли нодонист, зеро дар иттифоќ онон ќувваи азиме 
хоњанд гардид ва барои нишон додани шабеҳу назир тамсил ишора менамояд ба қатори 
мӯрчагон, ки аз дур ба назар мисли мор метобад: 

Њазар кун зинњор аз иттифоќи душмани ољиз, 
Ки чун пайваста гардад мўр бо њам мор мегардад [13,с.364].    

Хомўшї аз фазилатњои хуби инсонист, ки Мавлоно Соиб онро писандида ва таъкид намуда, 
ки аз нутќ дида хомўшї файзбахши дилњо аст. Суханвар барои исботи фикр байни нозу 
неъматҳои дастархону нутқ ва сарпӯши ону хомӯшӣ таносуби хуберо пайдо намуда, мазмуни 
ҷолиберо ба ҳам меорад: 

Зи мўњри хомўшї дил файз меёбад зи нутќ афзун, 
Зи неъмат беш сарпўши хон бар хеш меболад [13,с.315].    

Ба андешаи суханвар хомўшї низ меъёру мавриде дорад, њамгоми зарурат сухан кардан ба 
манфиати шахс хоњад буд. Зеро дар сурати изњор надоштани озурдагї аз касе он оќибат боиси 
кулфат низ хоњад гардид: 

Соиб, аз њар кас, ки дорї ранљише изњор кун, 
Шиква чун дар дил гирањ шуд, доѓи кулфат мешавад [13,с.514].    

Мирзо Соиб хирадмандона андешаронї карда мегўяд, ки шиква бурдан аз захми забони 
мардум нишони сабукист ва бењтарин сипар аз забоноварии мардум гўшро гарон овардан аст, 
ки дар мисраи дувум бо ифодаи хуби шоиронаи “худро аз гӯши гарон дар қалъаи оҳанӣ ҳифз 
намудан” ифода гардидааст: 

Шиква аз захми забон кардани мардум сабукист, 
Ќалъаи оњанї аз гўши гарон кун худро [13,с.163].    

    Ќалби инсони соњибдил на танњо аз захми забони мардуми пастфитрату фурўмоя тира 
мегардад, њатто нигоњи каље боиси озурдахотирии вай мешавад, монанди он хор, ки дар назар 
хеле ночизу њаќир аст, чун бар чашм меафтад аз сўзан њам батар хоњад буд: 

Дили нозук ба нигоњи каље озурда шавад, 
Хор дар дида чу афтод, кам аз сўзан нест [13,с.216].    

 Аз ин боис Соиби Табрезӣ  ќайд менамояд, ки људо аз њамдигар умр ба сар бурдани мардум 
ваљњи ширинии дидори онњо бар ҳамдигар хоњад гардид, шабеҳи он ки аз сабаби дорои хонаҳои 
алоҳида будан занбӯрони асал ба ҳам дӯсту тифоқанд: 

То чу занбўри асал дар чашми њам ширин шаванд, 
Бењ, ки бошад хонањои дўстон аз њам људо [13,с.79].    

Шоир файласуфона аз гузашти умр њадс зада, изњор медорад, ки аз рафтани ин “корвон” - 
истиораи умр дилгарон будан нашояд, зеро оби равони умр аз истода хуштар аст, зеро њаёт 
барои инсон арсаи санљишу имтињон аст дар роњи баќои абадї ёфтан ва табиист, ки ёрон низ 
рафтагонро њамвора ба накўї ёд мекунанд: 

Ёрони рафтаро ба накўї кунанд ёд, 
Гар умр мегузарад дилгарон мабош. 
Оби равони умр зи истода хуштар аст,  
Озурда аз гузаштани ин корвон мабош [13,с.547].    

Дар тангнои умр ин шоири инсондўст њамвора инсонњоро ба роњи рост њидоят карда, 
мехоњад, ки эшонро њаќшиносу њаќпараст бинад. Аз ин лињоз, аксар андешаву афкори 
ахлоќиаш бо масоили ирфон имтизоље пайдо намуда љилои тозае касб менамоянд. Зеро ѓараз аз 
тасаввуфу ирфон низ њамоно тарбияи инсони комил аст. 

Њамин тариќа, ѓазалиёти Соиби Табрезї саршор аз афкору андешањои њакимона буда, 
ќироати њар як такбайти суханвар  хонандаро ба андешањои амиќ водор месозад. Њукм кардан 
сањв аст, ки ин андешаву гуфтањои суханвар њама тозаву бикранд, зеро то Мавлоно Соиб низ 
перомуни масоили зикршудаи ҳикамӣ  хеле андешањо арзёбї гардидаанд. Фазилатҳои мумтози 
суханвар андешарониҳои ин суханвари номӣ дар мазмунсозиву ибораорої, хаёлпардозиву 
пањлугардонињои сухан ва истифода аз орояҳои бадеист. Шоир тавонистааст њар як андешаву 
афкори хешро тавассути мушоњидањои ягон лавњаи зиндагї собит намуда, шабењу назир ва ё 
сабабу иллати онро ба намоиш гузорад. Њамин њунари сухангустарии Мирзо Соиби Табрезӣ 
аст, ки аҳдофи тарбиявиву ахлоқиашро дар зењни хонанда пайрезї менамояд ва дар ќалби вай 
майли мутолиаву маърифат ва ҳифзи ашъорашро бештар менамояд. Хулқу атвори хешро дар 

тарозуи ақли хеш андоза мегузорад, ҳар чизи арзандаро сара месозад ва ҳар чизе, ки арзиш 
надорад, берун месозад. Метавон афзуд, ки маҳз ҳамин тарзу шеваи баёни андеша ва ҳунари 
сухангустарии Мавлоно Соиби Табрезӣ дар риштаи ахлоқу ҳикам низ ашъори ӯро байни 
мухлисони ашъораш маҳбуб гардонида, мактаби шеъру ҳунари шоирии варо идомат 
бахшидааст.  

